
 

 
 
 
 
 
 

 
 

SU SÌNDIGU 
 

INTÈNDIAS is segnalatzionis de unus cantu citadinus ca si chesciant po ci èssiri 
cardancas me in sa Bia Tanas chi est in sa chistioni;  
 
CUNSIDERAUS is perìgulus po sa saludi de s’òmini po su ci èssiri cardancas;  
 
BIDA  sa comunicatzioni de sa ASL n. 6 de Seddori, protocollu n. 26997 de su 06.08.2012, 
chi est in su protocollu cosa nosta n. 5469 de su 07.08.2012, innoi si pregontat a su 
Centru Provinciali Anti Baballotis de fai unu tratamentu de disinfestatzioni contras a is 
cardancas;  
 
BIDA  sa nota de sa Provìncia de su Campidanu de Mesu n. 16271 de su 08.08.2012 innoi 
si fait sciri ca su Centru Provinciali Anti baballotis de su Campidanu de Mesu est 
incarrigau de fai interventus de disinfestatzioni me in sa zona narada asuba sa dì 
10.08.2012;  
 
BIU ca custu interventu s’at a fai me is localidadis chi eus nau sa dì 10.08.2012 a 
cumentzai de is otu e mesu de mengianu;  
 
RITÈNNIU indispensàbili arrispetai, in s’interis de is operatzionis de disinfestatzioni, unas 
cantu prescritzionis po evitai perìgulus po sa saludi pùblica;  
 
BIUS is art. 50 e 54 de su D.Lgs. n.267 de su 18.08.2000; 
 

ÓRDINAT 
 
A is residentis de sa bia narada in sa chistioni in sa dì de CENÀBARA 10.08.2012 a 
cumentzai de is otu e mesu de mengianu e po totu su tempus de s’interventu de 
disinfestatzioni de sighiri a manera scrupolosa is prescritzionis chi sighint:  
 
� Evitai de spràxiri s’arroba;  
 
� Animalis de domu, giogus, erbas aromàticas ant a dèpiri èssiri postas aintru de is 
domus;  
 
� Serrai gennas e fantanas in s’interis e po assumancu un’ora pustis sa disinfestatzioni;  
 
� No passai (a pei e a màchina) me in sa zona intaressada in s’interis de su tratamentu;  

� No passai me is zonas tratadas po assumancu un’ora;  
 
� No boddiri e papai prodotus de ortu o giardinus de acanta po assumancu binti dis;  
 

 
AVISAT 

 
 
1. S’ufítziu de Politzia Municipali est incarrigau de fàiri publicidadi manna a su 
provedimentu po mesu de publicatzioni a s’Albu Pretóriu de su Comunu e puru cun is 
maneras de spainai normalis; 
2. Su personali de s’Ufítziu de Politzia Municipali, de s’Ufítziu Técnicu e is àterus agentis 
de sa Fortza Pública funt incarrigaus de sa guàrdia po chi siat osservada béni custa 
ordinàntzia. 
3. Responsàbili de su Procedimentu de custu àutu: Ag. De P.M. Orsola Zuddas – Ufítziu 
Politzia Municipali; 
4. Segundu s’art. 3, coma 4, de sa lei 7 austu 1990, n. 241 si avertit ca, contras de custa 
ordinàntzia, segundu sa lei 6 de mesi de idas 1971, n. 1034, totus is chi tengiant intaressu 
ant a pódiri fàiri ricursu: po incumpeténtzia, po tropu poteri o po violatzioni de lei, intras 60 
dis de sa publicatzioni, a su Tribunali Aministrativu Regionali de Casteddu; 
 
 
Custa andat fata sciri: 

� A sa Prefetura de Casteddu; 
� A su Servìtziu Igieni Urbanìstica, Edilìtzia de sa Asl n. 6 de Seddori (VS);  
� A sa Provincia de su Campidanu de Mesu Setori Ambienti 
� A sa stazioni de is Carabinieris de Furtei; 
� A s’Ufítziu Técnicu comunali; 
� A sa Politzia Municipali de Furtei; 

 
De sa Domu Comunali, su 09.08.2012 
 
 

Su Síndigu 
Cau Dr. Luciano 

 
 

 


